ՏԵՂԵԿԱՆՔ-ՀԻՄՆԱՎՈՐՈՒՄ
«ՔԱՂԱՔԱՅԻՆ ԿԱՅՈՒՆ ԶԱՐԳԱՑՄԱՆ ՆԵՐԴՐՈՒՄԱՅԻՆ ԾՐԱԳՐԻ ՏՐԱՆՇ-2 (ԴԱՎԹԱՇԵՆ-ԱՇՏԱՐԱԿ) ՃԱՆԱՊԱՐՀԱՀԱՏՎԱԾՈՒՄ ԱՌԿԱ ՈՐՈՇ ԳՈՒՅՔԵՐԻ ԵՎ ՀՈՂԱՏԱՐԱԾՔՆԵՐԻ ՆԿԱՏՄԱՄԲ ԲԱՑԱՌԻԿ` ԳԵՐԱԿԱ ՀԱՆՐԱՅԻՆ ՇԱՀ ՃԱՆԱՉԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՄԱՍԻՆ 
	Իրավական ակտի հիմնավորումը

	1.
	Անհրաժեշտությունը

	
	  Հայաստանի Հանրապետության և Ասիական զարգացման բանկի միջև 2015 թվականի հոկտեմբերի 13-ին ստորագրված «Քաղաքային կայուն զարգացման ներդրումային ծրագրի Տրանշ-2»  վարկային համաձայնագրով, Ասիական զարգացման բանկի ֆինանսավորմամբ իրականացվող Քաղաքային կայուն զարգացման ներդրումային ծրագրի Տրանշ 2-ի շրջանակներում նախատեսվում է իրականացնել Երևանի Դավթաշեն-Աշտարակ ճանապարհահատվածի շինարարական աշխատանքները: 
  ՀՀ կառավարության 2015 թվականի մայիսի 21-ի թիվ 589-Ն որոշմամբ իրականացվել է գույքերի և հողատարածքների նախնական ուսումնասիրման աշխատանքներ, որոնք ավարտվել են: 
   «Հասարակության և պետության կարիքների համար սեփականության օտարման մասին» ՀՀ օրենքի 8-րդ հոդվածի 10-րդ կետով սահմանված կարգով անհրաժեշտ է, որպեսզի ուսումնասիրության համար նախատեսված ժամկետի ավարտից հետո՝ երեք ամսվա ընթացքում         ՀՀ կառավարության կողմից ընդունվի բացառիկ՝ գերակա հանրային շահ ճանաչելու մասին համապատասխան որոշում: Հետևաբար ՀՀ կառավարության կողմից 2015 թվականի դեկտեմբերի 3-ին ընդունվեց Դավթաշեն-Աշտարակ ճանապարհահատվածում առկա որոշ գույքերի և հողատարածքների նկատմամբ բացառիկ՝ գերակա հանրային շահ ճանաչելու մասին թիվ 1429-Ն որոշումը։ Վերջինիս ուժի մեջ մտնելուց հետո իրականացվեցին համապատասխան միջոցառումները և բացառիկ՝ գերակա հանրային շահ ճանաչված գույքերի և հողատարածքների սեփականատերերին ուղարկվեցին որոշման պատճենները, ինչպես նաև սեփականությունների նկարագրության արձանագրությունները։

  Ըստ ՀՀ կառավարության և Ասիական զարգացման բանկի միջև համաձայնեցված ընթացակարգի, բացառիկ՝ գերակա հանրային շահ ճանաչելու մասին որոշման ընդունումից հետո իրականացվում է Ասիական զարգացման բանկի, այնուհետև՝ ՀՀ կառավարության կողմից համապատասխան Հողի օտարման և տարաբնակեցման ծրագրի հաստատումը (ՀՕՏԾ), որին հետևում է իրացման գործընթացը։

  Ասիական զարգացման բանկի կողմից վերոնշյալ ՀՕՏԾ-ի հաստատման գործընթացը ուշացնելու արդյունքում բաց է թողնվել ՀՀ կառավարության 2015 թվականի դեկտեմբերի 3-ի թիվ 1429-Ն որոշմամբ սահմանված իրացման գործընթացը սկսելու վերջնաժամկետը/ 2016 թվականի հունիսի 15-ը/։

  Հիմք ընդունելով վերոգրյալը, անհրաժեշտություն է առաջացել կրկին ընդունել Դավթաշեն-Աշտարակ հատվածում գույքերի և հողատարածքների  նկատմամբ բացառիկ՝ գերակա հանրային շահ ճանաչելու մասին որոշումը։

	2.
	Ընթացիկ իրավիճակը և խնդիրները

	
	  Երևանի գլխավոր հատակագծի համաձայն նախատեսվում է կառուցել Դավիթաշեն-Աշտարակ ճանապարհահատվածը: Նախագծող ընկերության կողմից մշակվել է ճանապարհի ծրագիծը և ճանապարհի լայնական կտրվածքի մեծությունների ճշգրտման համար կատարվել է երթևեկության հոսքի ուսումնասիրություն՝ ըստ հատվածների: 

  Ներկայումս ձեռնարկվում են համապատասխան միջոցներ՝ համաձայնագրով նախատեսված ծրագրի շրջանակներում իրականացման ենթակա աշխատանքները շարունակելու համար, ուստի     ՀՀ կառավարության հաստատմանն է ներկայացվում Դավիթաշեն-Աշտարակ հատվածում գույքերի և հողատարածքների  նկատմամբ բացառիկ՝ գերակա հանրային շահ ճանաչելու մասին նախագիծը:
  Նախկինում Ծրագրի շրջանակներում որպես նկարագրության արձանագրության օրինակելի ձև կիրառվել է ՀՀ կառավարության 2010 թվականի սեպտեմբերի 16–ի Հ1275-Ն որոշմամբ հաստատված նկարագրության արձանագրության ձևը։ Սակայն ի տարբերություն Հյուսիս–Հարավ ճանապարհային միջանցքի ներդրումային ծրագրի, Երևանի կառուցապատման ներդրումային ծրագրի շրջանակներում առկա են որոշակի տարբերություններ՝ կապված օտարման ենթակա գույքերի առանձնահատկությունների հետ։ 

  Մասնավորապես՝ ի տարբերություն գյուղական համայնքների, որտեղ գույքերը հիմնականում գյուղատնտեսական նշանակության հողեր են և  հստակ հասցե չունեն, ուստի բավարար է լինում գույքը նույնականացնել միայն կադաստրային ծածկագրով, իսկ Երևանում մեկ ծածկագրի վրա կարող են լինել մեկից ավելի առանձնացված գույքեր, որոնք ունեն տարբեր հասցեներ և սեփականատերեր: Այս պարագայում բացի ծածկագրից անհրաժեշտ է նաև  նշել գույքի հասցեն։

Բացի այդ, Երևանի կառուցապատման ներդրումային ծրագրով ձեռնարկատիրական գործունեություն իրականացնողը  չէ, որ հանդիսանում է  նաև գույքի սեփականատերը,  բացի այդ շենք/շինության նկարագրության կարևոր բնութագրիչներից է միջհարկային ծածկը, որոնք  հիշատակված որոշումներով հաստատված նկարագրության արձանագրության օրինակելի ձևերում սահմանված չեն։ Ոչ բոլոր ինքնակամ շինություններն են ընդգրկված սեփականության վկայականում, հետևաբար շինության ծածկագիր չունեն: Վերը նշվածը հաշվի առնելով կազմվել է համապատասխան նկարագրության արձանագրության օրինակելի ձևը։

      Հիմք ընդունելով վերոգրյալը, սույն որոշման նախագծով անհրաժեշտ է հաստատել  նաև Նկարագրության արձանագրության օրինակելի ձևը։

	3.
	Կարգավորման նպատակը և բնույթը

	
	   «Հասարակության և պետության կարիքների համար սեփականության օտարման մասին» ՀՀ օրենքի 7-րդ հոդվածի 6-րդ մասի դրույթների համաձայն՝  «Քաղաքային կայուն զարգացման ներդրումային ծրագրի Տրանշ-2 (Դավթաշեն-Աշտարակ) ճանապարհահատվածում առկա որոշ գույքերի և հողատարածքների նկատմամբ բացառիկ՝ գերակա հանրային շահ ճանաչելու մասին» ՀՀ կառավարության համապատասխան որոշումն ուժի մեջ մտնելուց հետո սահմանված կարգով և ժամկետներում կկազմվեն օտարվող սեփականության նկարագրության արձանագրությունները, ինչպես նաև՝ պայմանագրերի նախագծերը և կներկայացվեն օտարման ենթակա սեփականության սեփականատերերին կամ այդ սեփականությունը փաստացի տնօրինող անձանց՝ հետագա իրացումն իրականացնելու նպատակով:

	4.
	Նախագծի մշակման գործընթացում ներգրավված ինստիտուտները և անձինք

	
	Նախագիծը մշակվել է Երևանի քաղաքապետարանի աշխատակազմի կողմից:

	5.
	Ակնկալվող արդյունքը

	
	  ՀՀ կառավարության որոշման նախագծի ընդունման դեպքում հնարավոր կլինի ապահովել 2015 թվականի հոկտեմբերի 13-ին ստորագրված «Քաղաքային կայուն զարգացման ներդրումային ծրագրի Տրանշ-2»  վարկային համաձայնագրի (Քաղաքային կայուն զարգացման ներդրումային ծրագիր) և Ասիական զարգացման բանկի կողմից ֆինանսավորվող Քաղաքային կայուն զարգացման ներդրումային ծրագրի Տրանշ 2-ի  իրականացումը:  

	                                   Տեղեկանք հասարակության մասնակցության մասին

	1
	հասարակությանը նախագծի վերաբերյալ իրազեկումը

	
	  ՀՀ կառավարության 2012 թվականի մարտի 7-ի «Քաղաքային կայուն զարգացման ներդրումային ծրագրի՝ հողի օտարման և տարաբնակեցման շրջանակը և փոխհատուցման առանձին տեսակների հաշվարկման կարգը հաստատելու մասին» թիվ 273-Ն որոշմամբ սահմանվում է Ասիական զարգացման բանկի ֆինանսավորմամբ իրականացվող ծրագրերի շրջանակներում հանրային մասնակցության և փաստաթղթերի բացահայտման կարգը: Կարգի պահանջը կատարելու նպատակով բնակիչների հետ անցկացվելու են հանդիպումներ տեղում. ներկայացվելու է սեփականության օտարման նպատակը, փոխհատուցման չափերի հաշվարկման մեթոդն ու վճարման կարգը, միաժամանակ, տեղեկատվությունը տրամադրվելու է նաև հեռախոսով: 

